
Catalán kontseilariak Forua Hobeagotzearen XXV. Urteurrena ospatzeko ekitaldia, eta ospakizun horrekin lotutako argitarapenak eta web orria aurkeztu ditu
Asteazkena, 2007ko martxoaren 7a  Gobernuaren bozeramaile-kontseilariak, Alberto Catalán Higueras, gaur goizean Nafarroako Foru Eraentza Birrezarri eta Hobeagotzeko Hitzarmenaren XXV. Urteurrena  ospatzeko ekitaldia aurkeztu du. Adierazitako ekitaldia bihar, osteguna, izango da, hilak 8, 12:00etan, Nafarroako Jauregiaren Troinu Aretoan. Halaber, aipatutako ospakizuna dela eta, web orria eta Foru Komunitatearen esparru juridikoaren edukia eta esanahia hedatzeko egin diren hiru argitarapenen berri eman du. 
Hain zuzen ere, biharko, hilak 8, antolatutako Hobeagotzearen XXV. Urteurrenaren ospakizuneko jarduera nagusiak (egun horretan Hitzarmena sinatu zen egunaren 25. urteurrena da) Nafarroako arau juridikorik garrantzitsuenaren hitzarmen-izaera islatu nahi du, alegia; Foru Komunitatearen funtsa, era eta tradizio juridikoa eta historikoa errespetatzen duen araua.  
Nafarroako Gobernuaren eta Nafarroako Parlamentuaren Lehendakariek eta Foru Diputazioaren Lehendakari ohiak, Juan Manuel Arza, ekitaldi honetan hartuko dute parte. Azken hura Hobeagotzea Estatuarekin negoziatu zuen Nafarroako Batzordearen burua izan zen.  

Foru Komunitatearen agintari guztiak aipatutako ekitaldira gonbidatu dira. Horien artean, foru parlamentari guztiak eta Hobeagotzea negoziatu zen garaiko Foru Diputazioa eta Nafarroako Parlamentua osatu zutenak hartzen dira barne. Horiei azken hogeita bost urteotan dagozkion eginkizunak bete dituzten Nafarroako Gobernuaren eta Parlamentuko Presidenteak gehitu behar zaizkie. 
Ekitaldi horren barruan eskertzeko eta saritzeko omenaldi xume bat egingo zaie, sari baten bidez, Negoziatzeko Batzordeak osatu zituztenei, bai Estatuari dagokionez eta bai Nafarroari dagokionez. Baita garai horretan foru erakundeen buru izan zirenei ere. Ekitaldia bihar antolatuko da Troinu Aretoan, eta 12:00etan Nafarroako Canal 4 katearen bidez emango dute. Ondoren, gaueko 9:00etan kate berberean emango dute berriz. 
Bestalde, bozeramaile-kontseilariak Nafarroako Gobernuak, Bozeramailearen Bulegoa – Komunikazioaren Zuzendaritza Nagusiaren bidez, egin duen hiru argitarapenen eta web orri baten berri eman da. Horien helburua Hobeagotzearen edukia eta esanahia hedatzea izan da. 
Lehenik eta behin, “Amejoramiento del Fuero de Navarra 1982-2007” izeneko liburuxkak, bere berrogeita hamabost orrialdetan Hobeagotzeari buruzko funtsezko kontzeptuak azaltzen ditu: jatorria eta ernatzea, Nafarroako foru erakundeen eta eskumenen ordenamendua.  Hiritar guztiek ulertuko duten testuaz eta berrogei argazkiez eta elementu grafikoez osatzen da. Guztira 115.000 aleko tirada egin da eta horietatik gehienak hurrengo igandean banatuko dira Nafarroan argitaratutako liburuen erosleen artean: Diario de Navarra eta Diario de Noticias. Otero y Ollo Comunicación enpresa lanaren diseinuaz eta maketazioaz arduratu da. 
Bestalde, argitaratutako beste lanetako batek “Navarra a más y mejor” izen burua du. Hark, aurretik aipatutako liburuxka baino handiagoa den formatu batean, 120 orrialdetako eta 200 argazkietako liburu bat osatzen du. Bertan, Nafarroako Foruen jatorria, 1982ko Hobeagotzearen Negoziazioa, bere edukia eta azken hogeita bost urteotan eginiko aplikazioa, eta horrek Foru Komunitatean eginiko aldaketa handia azaltzen dira. EGN Comunicación enpresa liburu hau eta diseinu grafikoa egiteaz arduratu da. Liburu hau 10 eurotan, ale bakoitzeko, salgai jarriko da, Nafarroako Gobernuaren Argitalpenen Funtsean.  (Navas de Tolosa, 21.- Iruña) eta beste liburu-dendetan.
Bestalde, hirugarren argitarapena euskaraz dago eta “Nafarroako foruak, atzo eta gaur” (“Los Fueros de Navarra ayer y hoy”) izenburua dauka. Liburu honek, duela hamabost urte gaztelerazko itzulpena dauka, eta oraingo honetan, aipatutako ospakizuna dela eta, antolatuko diren ekitaldi desberdinetara bertaratutakoei doanik banatuko zaizkie. Gobernuaren Hezkuntza Departamentuak argitarapen hau egin zuen, eta ondoren, Bozeramailearen Bulegoa – Komunikazioaren Zuzendaritza Nagusiak berriz argitaratu zuen. 
Azkenik, Catalán kontseilariak gaur iragarri du Nafarroako Gobernuak sustatutako web orri bat abian jarriko dela. Bertan, oro har, “Amejoramiento del Fuero de Navarra 1982-2007” izenburuko liburuxkaren edukiak eskaintzen dira, Interneteko berezko formatuan, jakina. Horrela, hiritarrek edukiak erosoago kontsultatuko dituzte eta informazio gehiago eskura izango dute, Nafarroako Forua Hobeagotzeari buruzko Lege Organikoko testu osoa eta osagarrizko beste testu legalak eskaintzen baitira. Horretaz gain, Hobeagotzearen XXV. Urteurrenaren jardueren egutegi bat, eta gai honi buruz sortzen diren berriak barne hartuko dituen atal bat ere eskainiko dira. Honakoa da Nafarroako Gobernuaren atarian aurkituko den web orri honen helbidea: www.amejoramientofuero25.com. 

Bozeramaile-kontseilariak, bere hitzarmenean, Baluarte Auditorioan eskainiko den “Navarra en marcha” erakusketa aipatu du, bertan 10.000 bisitari baino gehiago bildu direla. Horretaz gain, 25. urte arteko gazteei zuzenduriko lehiaketa artistikoari buruzko aipua ere egin du: Ellos crean, ellos dicen”. Lehiaketa honetarako lanak aurkezteko epea zabalik dago. Lan irabazleekin eta finalistekin erakusketa bat osatuko da Iruñeko Gotorlekuko Armen Aretoan, ekainean. Horrekin guztiarekin batera, ekaina eta abendua artean, beste erakusketa bat antolatuko da, Espainiako hamabi hiriburuen zehar, “Navarra, impulso permanente”  izenekoa. 
Oharra: aipatu den bezala Canal 4 Navarra kateak bihar zuzenean emango du Forua Hobeagotzearen XXV. Urteurrenaren ekitaldia eta satelitearen bidez seinale instituzionala gainontzeko telebistei eskainiko die. Seinale instituzionalari buruzko beharrezko informazioa ezagutzeko, Canal 4 kateko Carlos Mangado jaunarekin harremanetan jarri ( 948/24.00.66).

